
Na temelju člana 95. Zakona o visokom obrazovanju Hercegovačko-neretvanskog 

kantona/županije („Službene novine“ HNK/Ž, broj 04/12) i člana 160.  Statuta „Visoke 

škole za turizam i menadžment Konjic“ Konjic, Studentsko predstavničko tijelo na svojoj 

konstituirajućoj  sjednici održanoj dana  16.02.2014. godine u Konjicu, d o n o s i, 

 

 

 

PRAVILNIK 

STUDENTSKOG PREDSTAVNIČKOG TIJELA 

„VISOKE ŠKOLE ZA TURIZAM I MENADŽMENT KONJIC“ 

 

I OPĆE ODREDBE 

 

Član 1. 

 

Ovim Pravilima se uređuje sastav, organizacija, način izbora, prava i dužnosti članova, 

nadležnosti, način rada i financiranje studentskog predstavničkog tijela  Visoke škole za 

turizam i menadžment Konjic. 

 

Član 2. 

 

Studentsko predstavničko tijelo „Visoke škole za turizam i menadžment Konjic“ Konjic  

(u daljem tekstu: Visoka škola)  djeluje pod nazivom Studentski parlament. 

Studentski parlament je organ preko kojeg studenti ostvaruju svoja prava i štite svoje 

interese na Visokoj školi. 

Rad Studentskog parlamenta je javan. 

Članovima Studentskog parlamenta garantirana je sloboda mišljena i izražavanja. 

 

 

II Sastav i organizacija Studentskog parlamenta 

 

Član 3. 

 

Studentski parlament Visoke škole čine pet studenata, koji su izabrani javnim 

glasanjem, na period od jedne godine. 

Član studentskog parlamenta može biti samo student Visoke škole. 

Svaki član Studentskog parlamenta ima pravo aktivno sudjelovati u radu Studentskog 

parlamenta, pokretati inicijative i davati prijedloge, kao i biti potpuno i pravovremeno 

informisan o aktivnostima Studentskog parlamenta i njegovih radnih tijela. 

Članovi Studentskog parlamenta dužni su aktivno sudjelovati u radu Studentskog 

parlamenta, kao i poštivati odredbe ovog Pravilnika i općih akata, odnosno odluke koje donosi 

Studentski parlament. 

Članovi radnih tijela Studentskog parlamenta dužni su prisustvovati sjednicama radnih 

tijela čiji su članovi i za njih se pripremiti. 

Predstavnici Studentskog parlamenta u organima i tijelima Visoke škole dužni su 

savjesno obavljati povjerene dužnosti, provoditi odluke Studentskog parlamenta i redovno 

izvještavati Studentski parlament o svom radu. 

 

 

 



 

 

Član 4. 

 

Prava članova Studentskog parlamenta su: 

- sudjelovanje u radu; 

- birati i biti izabran u organe; 

- biti informiran o radu; 

- dobrovoljno po svom nahođenju može istupiti iz članstva. 

 

Član 5. 

 

Obveze članova Studentskog parlamenta su: 

- djelovati u skladu s programskim ciljevima Studentskog parlamenta; 

- pridržavanje statuta i svih ostalih akata Studentskog parlamenta; 

- čuvati svoj ugled i ugled Studentskog parlamenta. 

 

Član 6. 

 

Studentski parlament ima predsjednika,  potpredsjednika i generalnog sekretara. 

Predsjednik, potpredsjednik, predsjednici, komisija i generalni sekretar čine Predsjedništvo 

Studentskog parlamenta. 

Studentski parlament može osnovati komisije i druga tijela za obavljanje poslova iz 

svoje nadležnosti. 

Rad komisija se definira posebnim Pravilnikom o radu komisija. 

 

Člana 7. 

 

Predsjedništvo sprovodi opće akte i odluke Studentskog parlamenta.  

Radom  Predsjedništva rukovodi predsjednik Studentskog parlamenta. 

 

Član 8. 

 

Predsjednik Studentskog parlamenta se bira na konstitutivnoj sjednici Studentskog 

parlamenta iz reda njegovih članova. 

Odluku o izboru i razrješenju predsjednika Studentskog parlamenta donosi većina od 

ukupnog broja članova javnim glasanjem – prozivkom. 

Mandat predsjednika i potpredsjednika traje godinu dana. 

 

Član 9. 

 

Predsjednik Studentskog parlamenta Visoke škole. 

1. organizuje, saziva i rukovodi sjednicama Studentskog parlamenta; 

2. zastupa i predstavlja Studentski parlament van Visoke škole; 

3. potpisuje akte koje donosi Studentski parlament i brine se o njihovom provođenju; 

4. rukovodi radom Predsjedništva Studentskog parlamenta; 

5. podnosi izvještaj o radu Studentskog parlamenta; 

6. obavlja i druge poslove utvrđene općim aktima Visoke škole a i ovim Pravilima. 

 

 



Član 10. 

 

Potpredsjednik Studentskog parlamenta se bira na konstitutivnoj sjednici Studentskog 

parlamenta iz reda njegovih članova. 

Odluku o izboru i razrješenju potpredsjednika Studentskog parlamenta donosi većina 

od ukupnog broja članova javnim glasanjem – prozivkom. 

 

 

 

Član 11. 

 

Potpredsjednik Studentskog parlamenta Visoke škole 

1. organizuje  i vodi poslove u određenim oblastima za koje ga predsjednik ovlasti; 

2. sudjeluje u radu Predsjedništva Studentskog parlamenta; 

3. zamjenjuje predsjednika u njegovoj odsutnosti 

 

Član 12. 

 

Predsjedniku, odnosno potpredsjedniku može prestati mandat prije isteka vremena 

na koje je izabran: na lični  zahtjev ili razrješenjem. 

Predsjednik, odnosno potpredsjednik Studentskog parlamenta može biti razriješen 

mandata ako: 

prekrši Pravilnik o disciplinskoj odgovornosti studenata; 

ne ispunjava dužnosti predsjednika odnosno potpredsjednika; 

krši odredbe Statuta Visoke škole, ovog Pravilnika  i drugih općih akata Studentskog 

   parlamenta, 

zloupotrijebi položaj predsjednika ili potpredsjednika. 

 

Član 13. 

Postupak za razrješenje predsjednika, odnosno potpredsjednika Studentskog 

parlamenta može pokrenuti najmanje jedna trećina njegovih članova podnošenjem pismenog 

zahtjeva. 

Razrješenje predsjednika Studentskog parlamenta se vrši odlukom većine od ukupnog 

broja članova, javnim glasanjem – prozivkom. 

 

Član 14. 

 

Generalni sekretar se bira na konstitutivnoj sjednici Studentskog parlamenta iz reda 

njegovih članova. 

Odluku o izboru i razrješenju Generalnog sekretara donosi većina od ukupnog broja 

članova javnim glasanjem – prozivkom. 

 

Nadležnosti Generalnog sekretara su: 

1. obavlja administrativno-tehničke poslove; 

2. skuplja i distribuira informativni materijal neophodan za rad Studentskog parlamenta; 

3. provodi finansijsku politiku organizacije. 

 

 

 

 



 

III Nadležnost Studentskog parlamenta Visoke škole 

 

Član 15. 

 

Studentski parlament Visoke škole: 

1. bira i razrješava predsjednika, potpredsjednika i generalnog sekretara Studentskog 

parlamenta Visoke škole, kao i predsjednike komisija, donosi opće akte o svom 

radu; 

2. osniva radna tijela koja se bave pojedinim poslovima iz nadležnosti Studentskog 

parlamenta Visoke škole; 

3. donosi godišnji plan i program aktivnosti Studentskog parlamenta; 

4. brine se zajedno sa rukovodstvom Visoke škole o radu Visoke škole; 

5. razmatra pitanja i provodi aktivnosti u vezi sa sigurnošću i ocjenom kvalitete nastave, 

reformom studijskih programa, analizom učinkovitosti studiranja, utvrđivanjem broja 

ECTS bodova unapređenjem mobilnosti studenata, poticanjem znanstvenoistraživačkog 

rada studenata, zaštitom prava studenata i unapređenjem studentskog 

standarda; 

6. ostvaruje studentsku suradnju s drugim visokoškolskim ustanovama i međunarodnu 

razmjenu; 

7. obavlja i druge poslove u skladu sa Zakonom, Statutom Visoke škole i općim 

aktima Visoke škole i Studentskog parlamenta. 

 

Odluke Studentski parlament donosi većinom od ukupnog broja članova javnim 

glasanjem- prozivkom. 

 

 

IV Način rada Studentskog parlamenta 

 

 

Član 16. 

 

Sjednicu Studentskog parlamenta saziva predsjednik na vlastitu inicijativu ili na 

prijedlog jedne trećine članova Studentskog parlamenta. 

U odsustvu  predsjednika, Studentski parlament saziva potpredsjednik uz ovlaštenje 

predsjednika. 

 

Član 17. 

 

Poziv za sjednicu Studentskog parlamenta sadrži datum, vrijeme i mjesto održavanja 

sjednice, prijedlog dnevnog reda i popratni materijal. Poziv za sjednicu upućuje se najmanje 

pet dana prije održavanja sjednice. 

 

Član 18. 

 

Sjednicom studentskog parlamenta rukovodi predsjednik. U odsustvu  predsjednika, 

sjednicom rukovodi potpredsjednik, a ukoliko je i on odsutan, predsjedavajući se bira 

prostom većinom glasova prisutnih članova Studentskog parlamenta. 

Dnevni red usvaja Studentski parlament. 

Prijedlog za dnevni red može podnijeti bilo koji član Studentskog parlamenta. 



Prijedlog za dnevni red se u pisanoj formi podnosi predsjedavajućem najkasnije 

jedan sat prije početka sjednice Studentskog parlamenta i sadrži naziv i funkciju podnositelja, 

predmet rasprave i obrazloženje. 

 

 

 

 

Član 19. 

 

Rasprava na sjednici Studentskog parlamenta otvara se po svakoj tački dnevnog reda. 

Riječ za raspravu daje predsjedavajući. 

Sudjelovanje u raspravi može imati karakter sadržajne ili proceduralne intervencije. 

Proceduralna intervencija ima prednost u odnosu na sadržajnu, pa predsjedavajući prvo 

daje riječ članu Studentskog parlamenta koji pokreće proceduralno pitanje. 

Svaki član Studentskog parlamenta ima pravo da zatraži pojašnjenje na što mu je 

dužan odgovoriti predsjedavajući. 

 

Član 20. 

 

Studentski parlament odluke iz svoje nadležnosti donosi glasanjem. 

Odluke Studentskog parlamenta se donose većinom od ukupnog broja glasova 

Studentskog parlamenta, ukoliko ovim Pravilnikom nije drugačije određeno. 

Izuzetno, na prijedlog člana Studentskog parlamenta, Studentski parlament može 

odlučiti da glasanje bude tajno. 

Članovi Studentskog parlamenta mogu glasati za, protiv prijedloga ili se suzdržati od 

glasanja. 

Javno glasanje se obavlja dizanjem ruke. 

Po obavljenom glasanju predsjedavajući Studentskog parlamenta utvrđuje rezultate 

glasanja i saopćava ih radi unošenja u zapisnik. 

 

Član 21. 

 

O toku sjednice Studentskog parlamenta vodi se zapisnik. 

Zapisnik sadrži: redni broj sjednice, datum, vrijeme i mjesto održavanja sjednice, 

usvojeni dnevni red, imena prisutnih članova, imena prisutnih osoba koja su pozvana da 

sudjeluju u radu, imena odsutnih članova koji su opravdali svoj izostanak, imena odsutnih 

članova koji nisu opravdali svoj izostanak, sažetke pitanja koja su razmatrana na sjednici, 

rezultate glasanja po svakoj tački dnevnog reda, tekst usvojenih odluka, zaključaka i 

preporuka po tačkama dnevnog reda i potpise predsjedavajućeg Studentskog parlamenta i 

generalnog tajnika. 

 

Član 22. 

Usvojeni zapisnici sa sjednice Studentskog parlamenta sa cjelokupnom  dokumentacijom se 

trajno čuvaju u arhivi predsjednika Studentskog parlamenta u papirnoj i elektronskoj formi. 

 

V Javnost rada Studentskog parlamentaVisoke škole  

 

Član 23. 

 

Sjednice Studentskog parlamenta otvorene su za javnost, osim ako većina prisutnih 



članova Studentskog parlamenta odluči da sjednica bude zatvorena za javnost. 

 

VI Završne odredbe 

 

Član 24. 

 

Odluka o izmjenama i dopunama ovog Pravilnika  donosi se većinom glasova od ukupnog 

broja članova Studentskog parlamenta. 

 

Izvorno tumačenje ovog Pravilnika i svih odluka Studentskog parlamenta daje Studentski 

parlament svojom odlukom. 

 

 

 

Član 25. 

 

Ova Pravila stupaju na snagu danom donošenja. 

 
 

 

 

Konjic, 16.02.2014. godine 

Broj:  

                                                                                          Predsjednik  Studentskog parlamenta 

       Jasmina Hebibović 


